Жолдаудағы өзекті мәселелерге тоқталды

2018 жылғы 22 қазанда Қазақстан Республикасының Парламенті Мәжілісінің депутаттары Нұртай Сабильянов және Наталья Жұмаділдаева Қызылорда қалалық ауруханасының жұмысымен танысып, ұжымымен кездесті. 
Кездесу барысында депутат Н. Сабильянов ҚР Президентінің 2018 жылғы 5 қазандағы «Қазақстандықтардың әл-ауқатының өсуі: табыс пен тұрмыс сапасын арттыру» атты Жолдауындағы өзекті мәселелерге тоқталып, түсіндіру жұмыстарын жүргізді. 

Депутат Н. Жұмаділдаева Жолдауда аталған тапсырмаларды жүзеге асыру арқылы қол жеткізетін оң өзгерістер мен денсаулық сақтау саласын одан әрі дамыту мүмкіндіктерін сөз етті. Кейбір медициналық қызметкерлердің еңбекақысының өсуі, дәрі-дәрмектердің бағасы мен сапасы бойынша талқылау болып, дәрігерлер депутаттар мен кездесуді ұйымдастырушыларға алғыстарын білдірді. 

Одан кейін, депутаттар Н. Жұмаділдаева, Н. Сабильянов және А. Ералиев облыс әкімі Қ.Е. Көшербаевтың қабылдауында болып, өзекті мәселелер бойынша пікір алмасты. Өңірдің экономикалық, әлеуметтік және мәдени дамуы сөз болып, Жолдауда келтірілген тапсырмаларды жүзеге асыру бойынша жоспарлармен бөлісті. 
Келесі кезекте депутаттар Тасбөгет кентінде орналасқан С. Майқанова атындағы мәдениет үйінде кент тұрғындарымен кездесу өткізді. Шарада Жолдау бойынша түсіндіру жұмыстары жүргізіліп, тақырып бойынша тұрғындар өз сауалдарын қойды. Сонымен қатар, кездесуде Семей ядролық сынақ алаңында зардап шеккен жандарға мемлекет тарапынан берілетін көмектер бойынша сауал қойылып, бұл мәселе бойынша тұщымды жауап берілді. 
Тұрғындар білім беру саласына енгізілетін реформалар мен «Ұстаз мәртебесі туралы» Заңның қолданысқа енгізілуі бойынша жағымды пікірлерімен бөліссе, Наталья Васильевна заң жобасына барлық азамат ұсыныстарын енгізе алатындығын жеткізді. 

Түс ауа кездесулер Ақсуат және Ақжарма ауылдық округтеріндегі тұрғындармен болды. Онда Жолдаудағы нақты міндеттер мен тапсырмалар, халықтың әл-ауқатын көтеруге бағытталған қадамдар халыққа түсіндірілді. Тұрғындар әлеуметтік аз қамтылған тұлғаларға көрсетілетін мемлекеттік көмек пен ауылдық жерді газдандыру мәселесі туралы депутаттарға сауал қойып, депутаттар тарапынан жауап берілді. Шараға қатысушы облыстық мәслихат хатшысы Н. Байқадамов ауылдық жерлерді газдандыру бойынша атқарылып жатқан шараларға тоқталды. 
Ауыл ақсақалдары депутаттарға ақ батасын беріп, ел игілігі үшін атқарып жатқан істеріне сәттілік тіледі. 

